ԱՄՓՈՓԱԹԵՐԹ
 Լիազոր մարմին սահմանելու, գույքի հետ վերցնելու և ամրացնելու մասին ՀՀ կառավարության որոշման նախագծի ընդունման
	1. ՀՀ արտակարգ իրավիճակների նախարարություն
	01/01.1/3942-2023

	
	23.06.2023թ.

	1․Հիմք ընդունելով «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 8-րդ մասի 6-րդ կետի պահանջը՝ Նախագծի վերնագիրը շարադրել հետևյալ բովանդակությամբ․
Լիազոր մարմին սահմանելու, գույք հետ վերցնելու և ամրացնելու մասին։
	Ընդունվել է

	2․ Նախագծում նախատեսել դրույթ հետևյալ բովանդակությամբ․
1․ Ներքին գործերի նախարարությանը սահմանել Կառավարության լիազոր մարմին՝ Արտակարգ իրավիճակների նախարարության քաղաքացիաիրավական իրավունքները, պարտականությունները և ամրացված գույքը, նախարարության կնիքը և առկա ձևաթղթերը փոխանցելու նպատակով։։
	Ընդունվել է

	3․ Նախագծի 1-ին կետում անշարժ գույքը՝ համաձայն հավելվածի բառերը փոխարինել անշարժ և շարժական գույքը՝ համաձայն հավելված 1-ի և 2-ի բառերով։
	Չի ընդունվել
Նախագծով անշարժ գուքի ամրացումը Ներքին գործերի նախարարությանը կատարվում է նախագծի ընդունման պահից, իսկ շարժական գույքի ընդունումը կիրականացվի եռամսյա ժամկետում։

	4․ Նախագծի 2-րդ կետում  հաշվառված բառից հետո շարժական գույքի պահպանությունը՝ համաձայն հավելվածի բառերը փոխարինել և Հայաստանի Հանրապետության ներքին գործերի նախարարությանը փոխանցված շարժական գույքի պահպանությունը, բառերով։ 
	Չի ընդունվել

Համաձայն նախագծի 10-րդ կետի 2-րդ ենթակետի՝ նախագծով ներկայացված շարժական գույքի ամրացումը Ներքին գործերի նախարարությանը կիրականացվի եռամսյա ժամկետում։

	5․ Նախագծի 2-րդ կետում նախատեսվում է շարժական գույքի պահպանությունը դնել նաև Հայաստանի Հանրապետության ներքին գործերի նախարարության համապատասխան կառուցվածքային ստորաբաժանումների վրա, որոնք ներկայումս ձևավորված չեն և պարզ չէ, թե մինչև դրանց ձևավորումը Հայաստանի Հանրապետության արտակարգ իրավիճակների նախարարության կառուցվածքային ստորաբաժանումների շարժական գույքի պահպանությունն ում վրա է դրվելու։
	Ընդունվել է


	6․ Նախագծի 2-րդ կետում «գրասենյակի» բառից առաջ լրացնել պետական ռեզերվների» բառերով։

Նախագծին կից բացակայում է շարժական գույքին վերաբերող հավելվածը։
	Ընդունվել է

Փոխանցվող գույքի հավելվածները դեռևս չեն ներկայացվել Արտակարգ իրավիճակների նախարարության կողմից։

	7․ Նախագծի 5-րդ կետի 1-ին ենթակետով սահմանվում է սույն որոշումն ուժի  մեջ մտնելուց հետո մինչև «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 8-րդ մասի 6-րդ կետով նախատեսված ժամկետի ավարտը Արտակարգ իրավիճակների նախարարի (անհնարինության դեպքում՝ պարտականությունները կատարողի) և Արտակարգ իրավիճակների նախարարության գլխավոր քարտուղարի (անհնարինության դեպքում՝ փոխարինողի) հետ համատեղ կատարել սույն որոշման 1-ին կետում նշված անշարժ գույքի հանձնման-ընդունման աշխատանքները. , մինչդեռ օրենքի 4-րդ հոդվածի 8-րդ մասի 6-րդ կետով արտակարգ իրավիճակների նախարարության քաղաքացիաիրավական իրավունքները, պարտականությունները և ամրացված գույքը, նախարարության կնիքը և առկա ձևաթղթերը փոխանցվում են Կառավարության սահմանած լիազոր մարմնին։ Փոխանցումն իրականացնում են արտակարգ իրավիճակների նախարարի (անհնարինության դեպքում՝ պարտականությունները կատարողի) և գլխավոր քարտուղարի (անհնարինության դեպքում՝ փոխարինողի) պաշտոններն զբաղեցրած անձինք պաշտոնից ազատվելուց հետո՝ երկու աշխատանքային օրվա ընթացքում։
	Չի ընդունվել
Նախագծում ներառված շարժական գույքը Ներքին գործերի նախարարությանը կամրացվի Պետական գույքի կառավարման կոմիտեի հետ համատեղ գույքագրումից հետո։ 

	8․ Նախագծի հավելվածում ներառված չեն պետական պահուստի  պահպանման տեղամասերի շենք շինությունները /գաղտնի/, ինչպես նաև բաց է մնում պետական պահուստում պահպանվող նյութական արժեքների հանձնման-ընդունման գործընթացը։
	Ընդունվել է



	9․ Նախագծում ներառված չէ ակտիվների և պարտավորությունների հանձնման-ընդունման գործընթացը, ինչպես նաև այն հանգամանքը, որ ՀՕ 457-Ն օրենքի 4-րդ հոդվածի 8-րդ մասի 6-րդ կետով նախատեսված ժամկետի ավարտը համադրվում է  «Հայաստանի Հանրապետության բյուջետային համակարգի մասին» օրենքի 23-րդ հոդվածի 6-րդ կետի կատարումն ապահովելու նպատակով 2023 թվականի Հայաստանի Հանրապետության  պետական բյուջեի կատարման մասին   1-ին կիսամյակի ֆինանսական հաշվետվությունների, ինչպես նաև «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» ՀՀ կառավարության  2022 թվականի դեկտեմբերի 29-ի N2111-Ն որոշման 15-րդ կետի 1-ին ենթակետի համաձայն ՀՀ ֆինանսների նախարարություն ներկայացվող N 9 և 9.1 հավելվածներով սահմանված արդյունքային ցուցանիշների և N 1 հավելվածի N 5 աղյուսակով նախատեսված ցուցանիշների կատարման վերաբերյալ կիսամյակային հաշվետվությունների հաշվետու ժամանակաշրջանի հետ: 
	Ընդունվել է ի գիտություն



	2. ՀՀ տարածքային կառավարման և ենթակառուցվածքների նախարարություն
	ԳՍ//18673-2023

	
	23.06.2023թ.

	1․ Գույք հետ վերցնելու և ամրացնելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք Նախագծին կից ներկայացնել նաև Նախագծի 2-րդ կետում նշված շարժական գույքի ցանկը:  
	Ընդունվել է

	2․ Միաժամանակ հիմք ընդունելով «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 8-րդ մասի 6-րդ կետը՝ առաջարկում ենք Նախագծով սահմանել նաև ՀՀ արտակարգ իրավիճակների նախարարության քաղաքացիաիրավական իրավունքները, պարտականությունները, ամրացված գույքը, նախարարության կնիքը և առկա ձևաթղթերն ընդունող լիազոր մարմին։ 
	Ընդունվել է

	3.ՀՀ կադաստրի կոմիտե
	ՍԹ/8552-2023

	
	26.06.2023թ.

	   Նախագծի N 1 հավելվածում ներառված շենք-շինությունների զբաղեցրած հողամասերն արտացոլված են կադաստրային քարտեզներում, սակայն որոշ դեպքերում առկա են անհամապատասխանություններ հողամասի մակերեսների և պետական գրանցման տվյալների միջև, ուստի առաջարկում ենք հետագայում ձեռնարկել անհրաժեշտ միջոցներ առկա անհամապատասխանությունները սահմանված կարգով վերացնելու ուղղությամբ:

   Միաժամանակ տեղեկացնում ենք, որ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն 2023 թվականի հունիսի 15-ի N 01/11.8/4586-2023 գրությամբ Կադաստրի կոմիտեի քննարկմանն է ներկայացրել «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծ, համաձայն որի՝ նախատեսվում է Նախագծի N 1 հավելվածում ներառված ՀՀ, Կոտայքի մարզ, համայնք Հրազդան, քաղաք Հրազդան, Երևան-Սևան մայրուղի, 5 և ՀՀ, Կոտայքի մարզ, համայնք Հրազդան, քաղաք Հրազդան, Երևան-Սևան մայրուղի հասցեներում գտնվող անշարժ գույքերը (անշարժ գույքի նկատմամբ իրավունքների պետական գրանցման                    N 17052021-07-0126 և N 17052021-07-0133 վկայականներ) հետ վերցնել ՀՀ արտակարգ իրավիճակների նախարարությունից և ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։
	Ընդունվել է ի գիտություն

	4․ ՀՀ ֆինանսների նախարարություն
	

	
	

	Չի ստացվել
	


ՀՀ ներքին գործերի նախարարություն
